
ᑲᐃᔑᐘᐸᒋᑲᑌᐠ: 
ᐃᐍ ᐅᐣᑌᕑᐃᐅ ᐃᒪ ᑲᑭᓇ 

ᐊᓂᔑᓂᓂᐏ ᐃᑵᐘᐠ, 
ᐊᐘᔑᔕᐠ ᐁᑿ ᐸᐸᑲᐣ 
ᑲᐃᔑᑭᑭᓇᐘᐸᒥᑎᓯᐘᐨ 

(2SLGBTQQIA+) ᐊᐏᔭᐠ 
ᑕᔑᐱᒪᑎᓯᐘᐨ ᐸᔭᑕᑫᓂᒧᐏᓂᐠ 

ᐁᑿ ᑲᓇᐍᓂᒥᑯᐏᓂᐠ, 
ᐁᑲ ᒋᒥᑲᓇᑲᓄᐘᐨ ᐁᑿ 

ᒋᑕᑌᐱᐦᐊᑲᓄᐘᐨ᙮

ᐊᓂᔑᓂᓂᐏ 
ᐃᑵᐘᐠ, 

ᐊᐘᔑᔕᐠ, ᐸᐸᑲᐣ 
ᑲᐃᔑᑭᑭᓇᐘᐸᒥᑎᓯᐘᐨ 
(2SLGBTQQIA+) 

ᐊᐏᔭᐠ, ᐅᐱᒪᒋᐦᐅᐠ ᐁᑿ 
ᑎᐯᐣᒋᑫᐏᓇᐣ

ᑲᐃᔑᐏᒋᐏᑎᐘᐨ ᐃᒪ  
ᐊᓂᔑᓂᓂᐏ ᐃᑵᐘᐠ ᐅᐏᑕᒪᑫᐠ ᑲᔭᐱᑕᒧᐘᐨ

ᑭᑫᐣᑕᐣ: ᐅᐍ ᒥᓯᐍ ᑲᐃᐡᑲᓇᐘᐸᒋᑲᑌᐠ ᐅᐣᑌᕑᐃᐅ ᑲᐃᔑ ᓇᑵᐍᐡᑐᐨ ᐃᐍᓂ ᒥᓯᐍ ᐊᐦᑭᐠ ᑐᑕᒧᐏᐣ ᐘᐍᓇᐦᒋᑫᐏᐣ᙮ ᐊᔭᒥᐦᑐᐣ 
ᐏᑕᒪᑫᐘᓯᓇᐦᐃᑲᐣ ᐃᒪ: Ontario.ca/PathwaysToSafety (english) Ontario.ca/parcoursverslasecurite (french)



ᑲᐃᓇᑕᒧᐠ ᐃᐍᑎ ᐸᔭᑕᑭᓭᐏᓂᐠ ᐁᑿ ᑲᓇᐍᐣᑕᑯᓱᐏᓂᐠ
ᐃᒪ ᐘᐸᓄᐠ ᑲᐏᒋᒪᒋᑕᒥᐣ ᒋᐘᐍᓇᐦᑐᔭᐠ ᑫᑕᔑ ᐸᔭᑕᑭᓭᐘᐨ ᐊᓂᔑᓂᓂᐏ ᐃᑵᐘᐠ,  ᐃᑵᓭᓴᐠ ᐁᑿ ᐸᐸᑲᐣ ᑲᐃᔑᑭᑭᓇᐘᐸᒥᑎᓯᐘᐨ (2SLGBTQQIA+) 

ᐊᐏᔭᐠ ᒋᓂᐦᐢᑕᐏᓂᑲᑌᑭᐣ ᒥᓯᐍ ᐊᐦᑭᐠ ᐱᒧᒋᑫᐏᓂᐠ ᐊᒋᒋᑫᐏᓇᐣ᙮ ᐅᐣᑌᕑᐃᐅ ᐅᑲᐏᒋᑲᐸᐏᑕᐘᐘᐣ ᐊᓂᔑᓂᓂᐏ ᐃᑵᐘᐣ ᒋᓂᑲᓂᑕᒪᑫᓂᐨ ᑲᐃᔑ 
ᓇᑕᐍᐣᑕᑿᓂᓂᐠ ᑫᐏᒋ ᓇᑭᓭᓂᐠ ᐸᔭᑕᑫᓂᒧᐣ ᐁᑿ ᒥᓄᔭᐏᐣ᙮ ᑲᑭᒋᓀᐣᑕᑿᑭᐣ, ᑐᑲᐣ ᑲᐏᒋᑲᑌᑭᐣ ᐘᐏᒋᐏᑐᐏᓂᐠ ᐁᑿ ᑲᔓᓂᔭᑫᓭᑭᐣ ᐊᓄᐦᑭᐏ ᐱᒧᒋᑫᐏᓇᐣ 

ᑲᐃᔑ ᓇᓄᑕᓭᐦᐊᑲᓄᐘᒋᐣ, ᑕᑭᐏᒋ ᐃᓯᓭ ᒋᐏᒋ ᓇᑕᒪᑯᐘᒋᐣ ᐃᐍᓂ ᐊᐦᑯ ᑲᒥᑲᓇᑲᓄᐘᐨ ᐃᑵᓂᐘᐠ ᐊᓂᔑᓂᓂᐏ ᐃᑵᐘᐠ, ᐃᑵᓭᓴᐠ, ᐁᑿ ᐸᐸᑲᐣ 
ᑲᐃᔑᑭᑭᓇᐘᐸᒥᑎᓯᐘᐨ (2SLGBTQQIA+) ᐊᐏᔭᐠ᙮

ᑲᐃᓇᑕᒧᐠ ᐃᐍᑎ ᒥᓄᔭᐏᓂᐠ ᐁᑿ ᒥᓄᓭᐏᓂᐠ
ᑭᑎᔕᒥᐣ ᑕᐡ ᐊᐦᐱᐣ ᐃᐍᑎ ᔕᐘᓄᐠ ᐁᑿ ᑭᓇᐱᑐᑕᒥᓇᐣ ᐊᓂᔑᓂᓂᐏ  ᒥᓄᓭᐏᓇᐣ ᑲᑐᒋᑲᑌᑭᐣ ᐁᑿ ᑲᐃᔑᐱᒪᑎᓯᓇᓂᐘᐠ ᒋᔭᔑᑎᓂᑲᑌᑭᐣ ᐃᑵᓂᐘᐣ 

ᐊᓂᔑᓂᓂᐏ ᐃᔑᑲᓇᐘᐸᒥᑎᓱᐏᐣ ᓇᓇᑲᑕᐘᐸᒋᑫᐏᓂᐠ ᑫᐏᒋᓭᐠ ᐃᒪ ᐅᒋ ᐃᐍ ᑐᑕᒧᐏᓇᐣ ᐁᑿ ᐊᒋᒋᑫᐏᓇᐣ᙮ ᐅᐣᑌᕑᐃᐅ ᐅᑐᑕᒧᐏᓇᐣ ᐁᑿ ᐃᒪᒋᒋᑫᐏᓇᐣ 
ᑲᑵ ᐸᓯᑌᐍᐸᐦᐃᑫᒪᑲᓄᐣ ᐃᒪ ᑕᔑᑫᐏᓂᐠ ᓂᑲᓂᑕᒪᑫᐏᐣ ᐃᐍ ᐅᐡᑭᒋᑲᑌᐠ ᐁᑿ ᒪᒥᓄᓂᑲᑌᐠ ᒥᓄᔭᐏᐣ ᐊᔑᑎᓇᑲᓄᐘᐨ ᐊᓂᔑᓂᓂᐏ ᐃᑵᐘᐠ ᐁᑿ ᐸᐸᑲᐣ 

ᑲᐃᔑᑭᑭᓇᐘᐸᒥᑎᓯᐘᐨ (2SLGBTQQIA+) ᐊᐏᔭᐠ ᑲᐃᔑ ᐊᐱᑕᒧᐘᒋᐣ ᑫᐏᓇᐘ ᒋᔑᐱᒧᒋᑲᓂᐘᐠ ᐃᐍ ᐅᒋ ᒥᓄᔭᐏᓂᐠ ᑲᐃᔑᐱᒥᓭᐠ ᐱᒧᒋᑫᐏᐣ᙮ ᐅᑵᓂᐘᐣ 
ᑲᔦ ᐱᒧᒋᑫᐏᓇᐣ ᐁᑿ ᐏᒋᐦᐃᐍᐏᓇᐣ ᑫᐏᒋᒥᓄᓭᐠ ᑌᐱᓂᑫᐏᐣ, ᒋᓇᑭᓭᐠ ᐸᔭᑕᑫᓂᒧᐏᐣ, ᐁᑿ ᒋᓇᑭᓭᐠ ᐃᔑᐱᒪᑎᓱᐏᐣ ᑲᐃᔑ ᓇᐦᐃᓇᑿᐠ ᐁᑿ ᑲᔭᒼ ᑫᐃᔑᓇᑿᐠ ᐃᐍ 

ᓇᑕᐏᐦᐃᐍᐏᐣ ᐁᑿ ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐏᒋᐦᐃᐍᐏᓇᐣ ᒥᓯᐍ ᐃᒪ ᐅᐣᑌᕑᐃᐅ᙮

ᑲᐃᓇᑕᒧᐠ ᐃᐍᑎ ᑿᔭᐠ ᐅᓇᑯᓂᑫᐏᓂᐠ
ᐃᐍᑎ ᐃᓀᑫ ᓀᑲᐱᐘᓄᐠ, ᑭᐏᑕᓄᐦᑭᒥᑎᒥᐣ ᒋᑭᐁ ᐅᑕᐱᓇᒪᑭᐣ ᑭᒥᓂᑯᓱᐏᓂᓇᐣ ᐁᑿ ᒋᐘᑲᐏᓇᒪᐠ ᐊᒋᑐᔭᐠ ᐱᒧᒋᑫᐏᓂᐠ ᑫᒋᓇᐨ ᒋᐏᒋᓭᐠ ᑿᔭᐠ ᐅᓇᑯᓂᑫᐏᐣ 
ᐃᑵᓂᐘᐠ ᐅᒋ ᑲᑭᓇ ᐊᐏᔭᐠ᙮ ᐅᐣᑌᕑᐃᐅ ᒪᔭᒼ ᐅᑲᐃᔑᑲᓇᐘᐸᑕᓇᐘ ᐃᐍᓂ ᐱᒧᒋᑫᐏᓂᐠ ᒥᓯᐍ ᐊᑎᓂᑫᐏᓂᐠ ᑲᐃᔑᐏᑕᒧᐘᒋᐣ ᐃᑵᓂᐘᐠ ᐊᓂᔑᓂᓂᐘᐠ 
ᑲᐃᔑᐘᐸᑕᒧᐘᐨ ᐁᑿ ᐘᐍᓇᐦᒋᑫᐏᓂᐠ ᑫᐃᔑ ᐊᒋᒋᑫᓇᓂᐘᐠ ᒪᐘᐨ ᑲᐃᔑ ᑭᒋᓀᐣᑕᑿᐠ ᐃᓀᑫ ᑐᑲᐣ ᑿᔭᐠ ᐅᓇᑯᓂᑫᐏᓂᐠ, ᔑᒪᑲᓂᔑᐏᑫᐏᓂᐠ ᐁᑿ ᐊᐘᔑᐏ 

ᐸᒥᐦᐃᐍᐏᓂᐠ᙮ ᐊᓂᔑᓂᓂᐏ

ᑲᐃᓇᑕᒧᐠ ᐃᐍᑎ ᐃᔑᐱᒪᑎᓱᐏᓂᐠ
ᑭᐍᑎᓄᐠ ᐃᓀᑫ, ᑭᑐᑕᐱᓇᒥᓇᐣ ᑐᑕᒧᐏᓇᐣ ᒋᐱᒥ ᐊᓄᐦᑲᑕᒪᑭᐣ ᓇᐱ ᐅᑕᐱᓂᑫᐏᓇᐣ, ᑫᒋᓇᐨ ᐃᐍ ᑲᐃᔑᐘᐸᒥᑎᓯᔭᐠ ᒋᓂᐦᐢᑕᐏᓂᑲᑌᐠ᙮ ᑲᓇᑌᐣᒋᑲᑌᑭᐣ 

ᐃᔑᐱᒪᑎᓱᐏᓇᐣ ᒥᓂᑯᓱᐏᓇᐣ ᐃᑭᑐᒪᑲᐣ ᒋᐅᐡᑭᒋᑲᑌᑭᐣ ᑲᑭᒋᓀᓂᒪᑲᓄᐘᒋᐣ ᐊᓂᔑᓂᓂᐏ ᐃᑵᐘᐠ - ᐃᑭᑐᒪᑲᐣ ᑲᔦ ᒋᒪᒧᒋᑫᓂᒪᑲᓄᐘᒋᐣ ᐁᑿ 
ᒋᓇᐦᐁᓂᒪᑲᓄᐘᒋᐣ ᐃᑵᐘᐠ, ᐃᑵᓭᓴᐠ ᐁᑿ ᐸᐸᑲᐣ ᑲᐃᔑᑭᑭᓇᐘᐸᒥᑎᓯᐘᐨ (2SLGBTQQIA+) ᐊᐏᔭᐠ ᐁᑲᓇᑌᐣᑕᑯᓯᐘᐨ ᐁᑿ ᐁᑭᒋᓀᐣᑕᑯᓯᐘᐨ᙮ 

ᒪᒋᑐᑕᒧᐏᓇᐣ ᑲᑲᑵ ᐸᓯᑌᐍᐸᐦᐃᑲᑌᑭᐣ ᒥᓄᔭᐏᓇᐣ ᐃᒪ ᐅᒋ ᐏᒋᒋᑲᑌᐠ ᐃᐍ ᒪᒥᓄᓂᑫᐏᐣ, ᓇᐱ ᐅᑕᐱᓂᑫᐏᐣ ᐁᑿ ᑲᓇᐱ ᐱᒪᒋᒋᑲᑌᑭᐣ ᐊᓂᔑᓂᓂᒧᐏᓇᐣ, 
ᐃᔑᐱᒪᑎᓱᐏᓇᐣ ᐁᑿ ᑲᐏᒋᑭᑫᓂᒥᑎᓯᓇᓂᐘᐠ ᒪᐘᐨ ᑭᒋᓀᐣᑕᑿᓄᐣ:

ᑭᑫᐣᑕᐣ: ᐅᐍ ᒥᓯᐍ ᑲᐃᐡᑲᓇᐘᐸᒋᑲᑌᐠ ᐅᐣᑌᕑᐃᐅ ᑲᐃᔑ ᓇᑵᐍᐡᑐᐨ ᐃᐍᓂ ᒥᓯᐍ ᐊᐦᑭᐠ ᑐᑕᒧᐏᐣ ᐘᐍᓇᐦᒋᑫᐏᐣ᙮ ᐊᔭᒥᐦᑐᐣ 
ᐏᑕᒪᑫᐘᓯᓇᐦᐃᑲᐣ ᐃᒪ: Ontario.ca/PathwaysToSafety (english) Ontario.ca/parcoursverslasecurite (french)

ᑲᐃᔑᐏᒋᐏᑎᐘᐨ ᐃᒪ  
ᐊᓂᔑᓂᓂᐏ ᐃᑵᐘᐠ ᐅᐏᑕᒪᑫᐠ ᑲᔭᐱᑕᒧᐘᐨ


